
GOUVENE HOCHUL ANONSE OGMANTASYON NAN AVANTAJ ALIMANTE POU
NOUYOKE KI GEN REVNI FEB YO

Fanmi yo ki nan Pwogram Asistans Nitrisyon Siplemanteé a pral wé avantaj regilye
mansyeél yo a ki ogmante anviwon 36 dola pou chak moun apati oktob

Ranfose avantaj yo pou pote plis pase 1.4 milya dola nan finansman federal
siplemanteé pou New York

Gouveéne Kathy Hochul te anonse jodi a ke tout Nouyoke ki enskri nan Pwogram
Asistans Nitrisyon Siplemanté (Supplemental Nutrition Assistance Program, SNAP) a
pral wé nivo avantaj yo ki ogmante nan mwa k ap vini na akdz yon ajisteman nan
depans federal la ki vize bay moun ak fanmi ki gen revni féb yo pi bon aksé ak manje ki
sen. An mwayeén, fanmi yo ki enskri nan SNAP, ke Biwo Asistans Tanpore ak Andikap
eta a sipévize nan New York, ap wé avantaj regilye yo ogmante nan anviwon 36 dola
pou chak moun.

"Kounye a plis ke jamé, Nouyoké yo we lajan yo pou manje ap vin a chak fwa pi piti, sa
ki an retou fose yo f& chwa manje ki pi bon mache, men ki bokou mwens nitritif",
Gouvené Hochul te deklare. "Ogmantasyon nan avantaj yo t ap tann depi lontan sa a
pral bay fanmi yo nan Eta New York pouvwa acha pou achte manje ki nitritif, ki an retou
pral debouche sou rezilta ki pi sen”.

Pwojé Lwa Agrikol 2018 la ke Kongré a te adopte egzije Depatman Agrikilti Etazini an
pou re-evalye plan ki te itilize pou kalkile avantaj SNAP yo. Ane pase, ajans federal la te
mennen yon revizyon plan sa a ki chita sou done yo, ki te lakdz yon ajisteman nan
depans yo - premye a nan plis pase 45 ane - ki reflete chanjman notab nan mache
alimanté a ak sikonstans konsomaté yo pandan ane yo ap pase.

Nan New York, yon fanmi nan kat pral wé avantaj yo ogmante soti nan yon alokasyon
maksimom 680 dola pou pase nan 835 dola nan kad nouvo plan an. Ogmantasyon an
pral pote anviwon 1.4 milya dola nan lajan federal siplemanté nan Ane Fiskal Federal
2022 a.

Nouvo plan an te ajiste tou anwo montan dola dediksyon estanda ak alokasyon sévis
piblik yo, ki pran an kont nan revni brit mansyél yon fanmi pou detémine elijibilite ak nivo
avantaj yo. Nivo revni brit mansyél la te ogmante tou pou reflete chanjman ekonomik yo
pandan ane yo ap pase.



Lé nou ajiste nivo avantaj SNAP yo, USDA te evalye pri alimanté aktyél nan tout eta a,
sa Ameriken yo jeneralman manje, oryantasyon pou rejim ak eleman nitritif nan atik
manje yo. Re-evalyasyon ajans lan te konkli depans pou yon rejim nitritif, pratik,
ekonomik 21 pousan pi wo pase nivo maksimom avantaj manje ki egziste yo pou fanmi
SNAP yo.

Nan tout peyi a, apepré néf sou 10 patisipan SNAP te rapote yo fé fas ak difikilte pou
gen yon rejim ki sen, kote pifo difikilte komen yo rankontre se depans pou manje ki sen
yo. Menm jan, etid yo kontinye montre ke nivo avantaj pou manje yo two ba pou bay
yon rejim ki reyalis, sen, menm |& fanmi yo ap kontribiye ak pwop lajan pa yo pou achte
nan maket.

Apepré 2.8 milyon fanmi nan Eta New York te enskri nan SNAP nan mwa jiyé a. Avantaj
SNAP yo ede ankouraje tou ekonomi lokal ak eta a, dapre estimasyon gouvenman
federal la, kote chak dola nan avantaj SNAP ki depanse yo debouche sou anviwon 1.59
dola aktivite ekonomik.

